
Na osnovu člana 46.,48. 49. i 40. Zakona o zaštiti na radu  FBiH  („Sl.novine FbiH,” broj 79/20) i 
Plana i programa mjera zaštite na radu KJKP “RAD” d.o.o. Sarajevo za period 2022.-2025. godina 
Nadzorni odbor KJKP „RAD“ d.o.o. Sarajevo na sjednici održanoj dana 31.08.2022. godine donio je 
 

 
 

PLAN I PROGRAM 
OBUČAVANJA I OBRAZOVANJA RADNIKA IZ MATERIJE 

ZAŠTITE NA RADU 
 
 
 
 

I  OPŠTE ODREDBE 
 
 

Član 1. 
Ovim Planom i Programom bliže se određuje postupak i način upoznavanja radnika sa uslovima 
rada i opasnostima posla vezanim za radno mijesto, odnosno posao prilikom stupanja na rad ili 
premještanja na drugo radno mjesto, kao i način obućavanja i obrazovanja iz materije zaštite na 
radu, odnosno provjeravanje i proširivanje znanja lica na radu iz te materije u toku zaposlenja i 
propisuju organizacione i druge mjere potrebne za njegovo provođenje. 

 
Član 2. 

Odredbe ovog Plana i Programa odnose se na sve radnike Preduzeća, bez obzira na kakvom se 
radnom mjestu nalaze. 
 

Član 3. 
Ovaj Plan i Program   čini sastavni dio Pravilnika o zaštiti na radu KJKP “RAD” d.o.o. Sarajevo. 
 

Član 4. 
Obučavanje i  obrazovanje iz materije zaštite na radu vrši se  u skladu sa odredbama Zakona o 
zaštiti na radu , Pravilnika o zaštiti na radu  KJKP “RAD” d.o.o. Sarajevo i Plana i Programa 
obučavanja i obrazovanja.  
 
 
1. UPOZNAVANJE  RADNIKA SA ZAŠTITOM NA RADU PRIJE 

RASPOREĐIVANJA  NA  RADNO  MJESTO 
 

 
Član 5. 

Radnici se prije stupanja u radni odnos upoznavaju sa uslovima rada i opasnostima posla, 
odnosno s mjerama i sredstvima zaštite na radu, a naročito : 
 

- s tehnološkim procesom rada uopšte, a posebno na svom radnom mjestu, odnosno sa 
organizacijom posla i najpravilnijim načinom rada, (dolazaka na radno mjesto, kretanje na 
radnom mjestu i u radnoj sredini, način obavljanja posla itd.), koji osigurava punu zaštitu na 
radu, 

- opasnostima po život i zdravlje koje mogu nastupiti obavljanjem posla, bilo korištenjem opasnih 
oruđa za rad ili uređaja ,bilo određenog materijala, kao i sa opasnostima koje postoje , odnosno 
koje mogu da nastanu na drugi način, 

- sa svi opštim i posebnim propisima, mjerama i upustvima o zaštiti na radu, kao i sa obavezom 
da se na radu mora pridržavati istih, s posljedicama koje mogu da nastupe zbog njihovog 
eventualnog ne pridržavanja, 

- s ličnim i kolektivnim zaštitnim sredstvima, opremom i uređajima za zaštitu na radu koje je 
dužan da koristi na radnom mjestu, s načinom njihove upotrebe i njihovom pravilnom i 
namjenskom korištenju, 

- s organizacijom, provođenjem i funkcionisanjem zaštite na radu i zaštite zdravlja  u Preduzeću, 
- s pravima i dužnostima i načinom ostvarivanja prava u oblasti zaštite na radu 

- pružanjem prve pomoći,  
- s ostalim elementima koji mogu biti od značaja za zaštitu na radu.  
 

Član 6. 
Preduzeće je dužno da postupi u smislu odredbi iz predhodnog člana i u slučajevima 
raspoređivanja radnika na  druge poslove odnosno radne zadatke sa promjenjenim uslovima rada. 
 
 
 
2. OBUČAVANJE I OBRAZOVANJE RADNIKA IZ MATERIJE ZAŠTITE NA   
    RADU U TOKU ZAPOSLENJA 
 
 

Član 7. 
Obrazovanje radnika iz materije zaštite na radu u toku zaposlenja vrši se na osnovu Programa i 
Plana obučavanja i obrazovanja iz materije zaštite na radu, Program obučavanja i obrazovanja  
sadrži sljedeće tematske cjeline: 
 
1. Osnove zaštite na radu i razloge zbog kojih se ona sprovodi. 
2. Prava,  obaveze i odgovornosti radnika u vezi sa zaštitom na radu, ostvarivanje prava i obaveza 

i posljedice koje bi nastupile, propuštanjem primjene određenih mjera zaštite na radu. 
3. Opasnosti koje ugrožavaju bezbijednost radnika na radu , a naročito usljed upotrebe oruđa i 

uređaja sa povećanom opasnošću, dodira sa štetnim i opasnim materijama  i drugim 
opasnostima do kojih može doći  u toku rada. 

4. Organizaciju rada i tehnološki postupak, a posebno na poslovima odnosno radnim zadacima 
koje će radnik obavljati. 

5. Upute o pravilnom korištenju oruđa za rad i uređaja i sredstava i opreme za ličnu zaštitu na 
radu. 

6. Organizovanje poslova zaštite na radu. 
7. Postupak u vezi sa organizovanim spašavanjem radnika u slučaju elementarnih nepogoda i 

drugih pojava koje mogu ugroziti život ili zdravlje uposlenika 
8. Pružanje prve pomoći. 
9. Mjere zaštite na poslovima i zadacima sa posebnim uslovima rada.  
 
 
3. NAČIN I POSTUPAK OBUČAVANJA I OBRAZOVANJA RADNIKA IZ 
     MATERIJE ZAŠTITE NA RADU 
 

Član 8. 
Vaspitno obrazovni rad iz materije zaštite i zaštite zdravlja na radu mora da bude organizovan tako 
da je pristupačan i shvatljiv za sve kategorije radnika, vodeći računa o njihovom opštem i stručnom 
nivou obrazovanja. 
 

Član 9. 
Upoznavanje radnika s uslovima rada, opasnostima posla i mjerama i sredstvima zaštite na radu 
vrši se putem seminara, tečaja, kursa ili predavanja, odnosno na drugi pogodan način, kako bi se 
radnika osposobio za bezbijedan rad, zavisno od specifičnosti tehnološkog procesa i procesa rada 
uopšte na radnom mjestu na kome radnik radi. 
 

Član 10. 
Radnici  na rukovodećim radnim mjestima dužni su da upotpunjuju svoje znanje iz materije zaštite 
na radu i individualnim radom ,  pošto su im ista neophodna za redovno obavljanje poslova svog 
radnog mjesta, kao i radi upoznavanja radnika  koji rade u organizacionoj jedinici čiji su oni 
rukovodioci. 

 
Član 11. 

Preduzeće je dužno da se posebno stara da radnici koji rade na radnom mjestu gdje postoji 
povećana opasnost od povrede i zdravstvenih oštećenja, upotpunjavaju svoje znanje na način koji 

im omogućava da se što iscrpnije upoznaju s materijom zaštite na radu, vodeći računa o uslovima 
rada na svakom od ovako određenih radnih mjesta. 
 
 
4. PROVJERAVANJE ZNANJA RADNIKA  IZ MATERIJE ZAŠTITE NA RADU 
 
 

Član 12. 
Tokom zaposlenja radnika  Preduzeće je dužno da vrši povremeno provjeravanje znanja iz oblasti 
zaštite na radu, naročito radnika koji rade na rukovodnim  radnim mjestima i radnika    koji rade na 
radnim mjestima sa posebnim uslovima rada. 
 

Član 13. 
Provjera zananja iz materije zaštite na radu vršit će se : 
- prije raspoređivanja radnika  na poslove odnosno radne zadatke radi čijeg je vršenja zasnovan 

radni odnos, 
- prije raspoređivanja na druge poslove, odnosno radne zadatke sa izmjenjenim uslovima rada, 
- u toku zaposlenja tj. periodične provjere osposobljenosti.    
 

Član 14. 
Radnik  koji na provjeri znanja ne pokaže  zadovoljavajući uspijeh ima pravo da poslije 30 dana 
polaže ispit drugi put, nakon toga poslije najmanje 10 dana i treći put. 
 

Član 15. 
Radnik koji u trećem pokušaju ne zadovolji, ne može ostati na poslovima, odnosno radnim 
zadacima na kojima je do tada radio. U tom slučaju radnik će se rasporediti na poslove, odnosno 
zadatke koji odgovaraju njegovoj radnoj sposobnosti. 
 

Član 16. 
Radnici koji iz neopravdanih razloga ne pristupe obrazovanju ili ne dođu na provjeru znanja, 
smatraće se da nisu zadovoljili  provjeru znanja iz materije zaštite na radu i prema njima će se 
primjeniti sankcije propisane zakonskim propisima i Pravilnikom o radnoj disciplini. 

 
Član 17. 

Obuku radnika  i provjeru znanja iz materije zaštite na radu vrši komisija formirana u skladu sa 
Pravilnikom o zaštiti na radu. Provjera osposobljenosti za siguran rad i zdrav rad vrši se teorijski i 
na praktičan način. Obuka radnika i provjera znaja iz oblasti zaštite na radu može se povjeriti i 
stručnoj ustanovi iz oblasti zaštite na radu. 
 
5. EVIDENCIJA I ORGANIZACIJA  
 

Član 18. 
O izvršenom upoznavanju, odnosno obučavanju radnika iz materije zaštite na radu i povremenom 
provjeravanju znanja iz ove oblasti, Preduzeće je dužno da vodi odgovarajuću evidenciju. 
 

Član 19. 
Stručni saradnik zaštite na radu  dužna je da na pogodan način organizuje evidenciju o svim 
činjenicama u vezi obučavanja  radnika iz materije zaštite na radu, od njegovog stupanja na rad do 
prestanka rada. 
 

Član 20. 
Organizaciju sprovođenja obuke iz materije zaštite na radu vrši rukovodilac Odjeljenja zaštite 
zdravlja i sigurnosti na radu u saradnji sa izvršnim direktorima i rukovodiocima radnih 
jedinica/odjeljenja. 

II      PLAN I PROGRAM OBUČAVANJA I OBRAZOVANJA RADNIKA 
IZ MATERIJE ZAŠTITE NA RADU 

 
A )  PLAN I PROGRAM OBUČAVANJA I OBRAZOVANJA RADNIKA  
ZA  RADNIKE KOJI NADZIRU PROCES RADA 
 
1. UVODNI DIO (1  čas) 
- značaj zaštite na radu i kako se postiže sigurnost na radu  
- istorijski razvoj zaštite na radu 
- statistički podaci o nesrećama na radu sa podacima iz Preduzeća 
 
2. OPŠTI AKTI O ZAŠTITI NA RADU  (1  čas) 
- svrha donošenja Zakona  i drugih akata u vezi zaštite 
- Zakon o zaštiti na radu FBiH 
- ostali pravilnici vezani za zaštitu na radu 
- Pravilnik o zaštiti na radu KJKP “ RAD “d.o.o. SARAJEVO 
 
3. PRAVA, DUŽNOSTI I ODGOVORNOSTI  (1  čas) 
- tko i na koji način uživa pravo zaštite na radu 
- tko i na koji način učestvuje u ostvarivanju zaštite i sigurnosti na radu u Preduzeću 
- dužnosti i odgovornosti radnika, rukovodioca i Preduzeća u vezi mjera zaštite i sigurnosti rada 
 
 
4. OBRAZOVANJE I OBUČAVANJE IZ MATERIJE ZAŠTITE NA RADU (1  čas) 
- psihofizijologija rada 
- međuljudski odnosi – značajan faktor za sigurnost rada 
- uloga znanja, vještina i navika u nesreći na radu 
- sistem vaspitanja i obrazovanja iz materije zaštite na radu 
 
5. ZDRAVSTVENA ZAŠTITA  (1 čas) 
- medicina rada i njen značaj za sigurnost rada 
- fiziologija rada i njena primjena u praksi 
- štetnost za zdravlje radnika  na radu u KJKP “RAD“ d.o.o. Sarajevo 
- radna atmosfera (buka, vibracije, prašina i ostale štetnosti) 
- ozljede i nesreće na radu koje se najčešće dešavaju u Preduzeću 
- profesionalna oboljenja i njihovo spriječavanje 
- značaj hitnog pružanja pomoći kod nesreće na radu 

 
6. PROTIVPOŽARNA ZAŠTITA (3 časa ) 
- potencijalne mogućnosti  i uzroci požara u Preduzeću 
- gašenje požara u uslovima rada u Preduzeću 
- aparati za gašenje požara koji se upotrebljavaju u Preduzeću 
 
7. ZAŠTITA OD ELEKTRIČNE ENERGIJE (1  čas) 
-    raznovrsna dejstva električne struje (toplotno, svjetlosno, magnetsko, hemijsko i           
      biološko) 
- nesreće izazvane dejstvom el.energije 
- vrste zaštite od uticaja el. struje ( zaštita od el. struje, tehnička zaštita, lična zaštitna  

sredstva i njihova primjena) 
- kontrola ispravnosti električnih uređaja sa stanovišta zaštite  
- zaštita od atmosferskog pražnjenja  
- zaštita od statičkog elektriciteta 
 
8. SPECIFIČNOSTI ZAŠTITE NA RADU U KJKP “RAD“  SARAJEVO (1  čas) 
- specifičnosti zaštite na radu u komunalnoj djelatnosti 
- značajni uzroci nesreća na radu u Preduzeću 
- tehnička zaštita na mašinama i uređajima 
- zaštita na radu sa sudovima pod pritiskom 
- zaštita na radu na dizalicama 

- zaštita na radu na zavarivanju 
- zaštita na radu pri asfaltiranju 
- zaštita na radu pri lakiranju 
- lična zaštitna sredstva, njihova upotreba i kontrola 
 
B )    PLAN I PROGRAM ZAJEDNIČKI ZA SVE RADNIKE 
 
1. OPŠTI DIO (1  čas) 
- značaj zaštite na radu i kako se postiže sigurnost na radu 
- istorijski razvoj zaštite na radu  
- prava, dužnosti i odgovornosti radnika, rukovodilaca i Preduzeća po pitanju sprovođenja 

zaštite i sigurnosti rada 
- zakon i pravilnici koji tretiraju zaštitu na radu 
- Pravilnik o zaštiti na radu KJKP “RAD“ d.o.o. Sarajevo 
- primjeri iz prakse koji tretiraju zaštitu na radu 
 
2. ZDRAVSTVENA ZAŠTITA (1 čas) 
- lična higijena i njen značaj 
- medicina rada i njen značaj u vezi spriječavanja nesreće 
- štetnosti na zdravlje pri radu u Preduzeću 
- ozljede na radu i njihovo sprečavanje  
- profesionalna oboljenja  
- pružanje prve pomoći kod nesreće na radu 
 
3. PROTIVPOŽARNA ZAŠTITA (2 časa) 
- potencijalna mogućnost za nastajanje požara u Preduzeću 
- gašenje požara 
- aparati za gašenje požara koji se upotrebljavaju u Preduzeću i njihova upotrba 
 
4. ZAŠTITA OD ELEKTRIČNE STRUJE (1  čas) 
- raznovrsna dejstva električne struje 
- nesreća izazvana električnom strujom 
- vrste zaštite od električne struje 
- tehnička zaštita od električne struje 
- kontrola ispravnosti elektro-uređaja sa stanovišta zaštite  
- zaštita od atmosferskog pražnjenja 
 
C )  PLAN  I PROGRAM SPECIFIČAN ZA POJEDINA RADNA MJESTA 
 
1.   KOMUNALNI RADNIK (2-3 časa po radnom mjestu) 
- zaštita na radu pri obavljanju poslova čišćenja i pranja javnih površina 
- zaštita na radu pri radu i kretanju po saobraćajnicama 
- opasnosti, štetnosti i mjere zaštite pri radu čišćenja i pranj, i radu sa otpadom  
- ispravnost alata i pribora koji se koristi pri radu, lična zaštitna sredstva i oprema koja se koristi 

pri radu 
- specifična zaštita na radu pri radu na utovaru , odvozu i rukovanju otpadom 

 
 
2. GRAĐEVINSKI RADNIK I PREDRADNIK  
- specifična zaštita na radu pri radu na asfaltiranju 
- opasnosti, štetnosti i mjere zaštite pri rukovanju asfaltom i radu na asfaltiranju 
- ispravnost alata i pribora koji se koristi pri radu  
- lična zaštitna sredstva i oprema 
 
3. VODINSTALATER I MONTER INSTALACIJA  
- specifične opasnosti pri radu vodoinstaleterskih poslova I poslova oko centralnog grijanja  
- ispravnost alata i pribora koji se koristi pri radu 
- lična zaštitna sredstva i oprema 

4. RUKOVAOC GRAĐEVINSKIM MAŠINAMA  NA DEPONIJI 
- zaštita na radu pri rukovanju sa građevinskom mašinom 
- siguran način rada, kretanja sa mašinom  i pravilno odlaganje otpada 
- opasnosti, štetnosti i mjere zaštite pri radu 
- održavanje mašina u ispravnom stanju – uslov za siguran rad 
- lična zaštitna sredstva i oprema 
 
5. RUKOVAOC GRAĐEVINSKIH MAŠINA I SLOŽENIH GRAĐ. MAŠINA 

I RUKOVAOC UTOVARIVAČA 
-     zaštita na radu pri rukovanju sa građevinskim mašinama 
- održavanje građevinskih mašina u ispravnom stanju – uslov za siguran rad 
- opasnosti pri rukovanju sa građevinskim mašinama i mjere zaštite 
- lična zaštitna sredstva i oprema 
 
6. AUTOMEHANIČAR, AUTOELEKTRIČAR  
-     zaštita na radu pri održavanju i opravci I servisiranju motornih vozila i građevinskih mašina 
- opasnosti, štetnosti i mjere zaštite pri radu 
- ispravnost alata i pribora koji se koristi pri radu 
- lična zaštitna sredstva i oprema 
 
7.   BRAVAR –VARILAC 
-     zaštita na radu pri obavljanju bravarskih radova 
- opasnosti, štetnosti i mjere zaštite pri radu 
- lična zaštitna sredstva i oprema 
-     zaštita na radu pri elektrolučnom i gasnom zavarivanju 
- opasnosti i štetnosti po zdravlje i mjere zaštite pri zavarivanju 
- ispravnost  uređaja, alata i pribora koji se koristi pri radu, kontrola ispravnosti aparata, alata i 

pribora  – uslov za siguran rad 
 
8. METALOSTRUGAR 
- tehničke mjere zaštite na mašinama za obradu metala 
- zaštita od mehaničkih povreda pri rukovanju mašinama za obradu metala 
- opasnosti, štetnosti i mjere zaštite pri radu 
- lična zaštitna sredstva i oprema 
 
9.  KOVAČ 
-     zaštita na radu pri obavljanju kovačkih poslova 
- opasnosti, štetnosti i mjere zaštite pri radu 
- ispravnost  mašina,  alata i pribora koji se koristi pri radu 
- lična zaštitna sredstva i oprema 
 
10.  DOMAR 
- zaštita pri krečenju 
- opasnosti, štetnosti i mjere zaštite pri radu na održavanju objekata 
- lična zaštitna sredstva i oprema 
 
11. VRTLAR  
-     zaštita na radu pri održavanju parkovskih površina 
- opasnosti, štetnosti i mjere zaštite pri radu 
- ispravnost  mašina,  alata i pribora koji se koristi pri radu 
- lična zaštitna sredstva i oprema 
 
 
12.  GUMAR – VULKANIZER 
- zaštita na radu pri obavljanju gumarsko- vulkanizerskih poslova 
- opasnosti i mjere zaštite pri demontaži i montaži guma 
- ispravnost  alata i pribora koji se koristi pri radu 
- lična zaštitna sredstva i oprema 

13.   PODMAZIVAČ- AUTOMEHANIČAR SERVISA 
- zaštita na radu pri obavljanju poslova podmazivanja mašina i vozila 
- opasnosti i mjere zaštite pri radu 
- ispravnost  alata i pribora koji se koristi pri radu – uslov za siguran rad 
- lična zaštitna sredstva i oprema 
 
14.  AUTOLIMAR-AUTOLAKIRER 
-    zaštita na radu pri rukovanju bojama, lakovima i razređivačima   
- opasnosti i štetnosti po zdravlje i mjere zaštite pri radu 
- ispravnost uređaja, alata i pribora koji se koristi pri radu – uslov za siguran rad 
- lična zaštitna sredstva i oprema 
 
15.  ELEKTRIČAR ZA ODRŽAVANJE ELEKTRO INSTALACIJA NA OBJEKTIMA 
-    sistemi zaštite od udara električne struje (nilovanje, uzemljenje, prekostrujna zaštita,  
     sniženi napon ...) 
- dokumentacija koja se mora voditi za održavanje elektro-instalacija i uređaja u pogonu 
- opasnosti od električne struje  
- ispravnost  alata i pribora koji se koristi pri radu – uslov za siguran rad 
- lična zaštitna sredstva i oprema 
 
16   PERAČ VOZILA 
- zaštita na radu pri obavljanju poslova čišćenja i pranja  
- opasnosti, štetnosti i mjere zaštite pri radu čišćenja i pranja, i radu sa otpadom  
- ispravnost alata i pribora koji se koristi pri radu, lična zaštitna sredstva i oprema koja se koristi 

pri radu 
 
17.  SKLADIŠTAR GORIVA, MAZIVA I ULJA I POMOĆNI SKLADIŠTAR 
- zaštita na radu pri rukovanju sa lakozapaljivim materijalima 
- pravilan način uskladištenja, čuvanja i izdavanja goriva, maziva i ulja 
- opasnost i mjere zaštite pri radu 
- lična zaštitna sredstva i oprema 
 
18.  RADNIK NA ASFALTNOJ BAZI  
- zaštita na radu pri radu na asfaltnoj bazi 
- opasnosti, štetnosti i mjere zaštite pri radu 
- ispravnost alata i pribora koji se kopristi pri radu 
- lična zaštitna sredstva 
 
19.   MAGACIONER PRIRUČNOG MAGACINA ZA IZDAVANJE ALATA 
- tehnička zaštita na mašini i uređajima 
- rukovanje, opsluživanje i korištenje zaštitnih naprava na mašini  
- opasnosti i mjere zaštite 
-  održavanje mašine u ispravnom stanju – uslov za siguran rad 
- lična zaštitna sredstva i oprema 
 
20.  RUKOVAOC  POSTROJENJEM ZA PROIZVODNJU ASFALTA POMOĆNIK 
- tehnička zaštita na mašinama i uređajima tj postrojenju 
- rukovanje, opsluživanje i korištenje zaštitnih naprava 
- opasnosti i mjere zaštite 
- održavanje postrojenja u ispravnom stanju- uslova za siguran rad 
- lična zaštitna sredstva i oprema 
 
21. RUKOVODILAC KVALITETA  I LABORANT NA ASF.BAZI 
- zaštita na radu pri rukovanju sa lakozapaljivim materijalima 
- pravilan način uskladištenja, čuvanja  
- opasnost i mjere zaštite pri radu 
- ispravnost alata i pribora koji se koristi za rad 
- lična zaštitna sredstva i oprema 

22. VOZAČ 
- zaštita na radu pri upravljanju motornim vozilom 
- oprema koja se mora imati u vozilu 
- značaj ispravnosti motornog vozila za sigurnost prilikom vožnje 
- lična zaštitna sredstva i oprema za vozača motornog teretnog vozila 
 
23.  RADNIK NA OPSLUŽIVANJU SPEC. VOZILA “PAUK" 
- zaštita na radu pri upravljanju specijalnim vozilom 
- način rada i signalizacije sa radnicima koji rade na uklanjanju vozila i  opasnosti i mjere zaštite 
- održavanje vozila u ispravnom stanju – uslov za siguran rad 
- lična zaštitna sredstva i oprema 
 
24.  RUKOVAOC PRESE, VILJUŠKARA I GRAĐEVINSKIH MAŠINAMA 
- zaštita na radu pri rukovanju v iljuškarom i presom 
- siguran način rada, kretanja sa viljuškarom  i pravilno odlaganje bala papira 
- opasnosti, štetnosti i mjere zaštite pri radu 
- održavanje mašina u ispravnom stanju – uslov za siguran rad 
- lična zaštitna sredstva i oprema 
 
25.  RUKOVODILAC ODJELJENJA KAFILERIJA I POSLOVOĐA- VETERINARSKI BOLNIČAR  
- opasnosti i štetnosti po zdravlje pri radu sa životinjama i životinjskim leševimai mjere zaštite 
- ispravnost uređaja i pribora koji se koristi pri radu – uslov za siguran rad 
- lična zaštitna sredstva i oprema 
-     održavanje čistoće I higijenskih uslova na radom mjestu  
 
26. KOMUNALNI RADNIK – KAFILER 
- opasnosti i štetnosti po zdravlje pri radu sa životinjama i životinjskim leševimai mjere zaštite 
- ispravnost uređaja i pribora koji se koristi pri radu – uslov za siguran rad 
- lična zaštitna sredstva i oprema 
- održavanje čistoće I higijenskih uslova na radom mjestu  
 
27 . KOMUNALNI RADNIK NA SORTIRANJU OTPADA  
- zaštita na radu pri obavljanju poslova sortiranja otpada 
- zaštita na radu pri radu kod utovara i istovara otpada  
- ispravnost alata i pribora koji se koristi pri radu, lična zaštitna sredstva i oprema koja se koristi 

pri radu 
- ordržavanje higijene I čistoće sortirnice  
-  
28.  OPEATER NA PRESI ZA PERTLOVANJE CRIJEVA  
- zaštita na radu pri obavljanju poslova 
- opasnosti i mjere zaštite pri  obradi crijeva  
- ispravnost  alata i pribora koji se koristi pri radu 
- lična zaštitna sredstva i oprema 
 
Plan i program obučavanja i obrazovanja radnika iz materije zaštite na radu se može dopunjavati 
ukoliko dođe do uvođenja novih tehnologija, izmjena u tehnološkom procesu, uvođenja novih 
radnih mjesta, izmjena propisa o zaštiti na radu i drugih okolnosti. 
 
 
 
                                                                                                         PREDSJEDNIK  
                                     NADZORNOG ODBORA 
       
                                                                                                 Reuf Sulejmanović, dipl. ecc  
      
                                                                                                   ___________________ 
 
Broj:___________ 
Datum,__________ 

Da je Plan i program obučavanja i obrazovanja radnika iz materije zaštite na radu u KJKP “RAD” 
d.o.o. Sarajevo za period 2022.-2025. godine objavljen na oglasnoj table Preduzeća dana 
________ovjerava v.d. izvršni direktor Sektora za ekonomsko pravne poslove. 
________________  
 
 
 
 
 
 


